
E-BILTEN 

SAVEZA OPĆINA I GRADOVA FEDERACIJE 
BOSNE I HERCEGOVINE 

Petak, 30.09.2011. godine                                                                                                                                              Br. 120 

Aktuelnosti: 
 

1. Nove faze GAP projekta u 
Cazinu 

2. Potpisani ugovori o davanju u 
zakup poljoprivrednog 
zemljišta u državnom vlasništvu 

3. Usvojena Strategija razvoja 
Općine Travnik 2011-2015. 

4. Održana informativna sesija u 
okviru IPA programa 
prekogranične saradnje 

5. Općina B.Petrovac i Kraft grupa 
potpisali Sporazum o gradnji 
vjetroparka 

6. Softver za katastar instaliran u 
23 općine 

7. Potpisani ugovori za izradu 
radova u općinama Cazin, 
Sanski Most, Kalesija i Goražde 

8. Održana zajednička sjednica 
komisija Saveza 

9. Obuka za pisanje projekata 
unaprijeđenja općinskih 
kapaciteta upravljanja i razvoja 
komunalnih usluga 

10. Općina Orašje uspješna u 
povlačenju sredstava iz IPA 
fondova 

11. Javna rasprava o nacrtu Zakona 
o koncesijama 

12. Najava obilježavanja Dana 
općina 

 
Poštovani članovi i čitaoci, 

Kao i do sada, obavještavamo Vas o 
unutrašnjoj i vanjskoj komunikaciji i 
razmjeni najboljih iskustava i praksi 
kao i o različitim obukama koje mogu 
doprinijeti kadrovskom jačanju 
općinskih službenika. 

 
 NAJAVA – Redovna godišnja sjednica Skupštine Saveza općina i 

gradova Federacije Bosne i Hercegovine održat će se 06. 
oktobra/listopada 2011. godine u NEUMU – Hotel Sunce 

 

NOVE FAZE GAP PROJEKTA U CAZINU 
 
CAZIN, 29. septembar/rujan – 
U toku ove sedmice u Općini 
Cazin su u okviru Projekta 
upravne odgovornosti – GAP 
održane dvije radionice. 
Projekat upravne odgovornosti 
u Bosni i Hercegovini finansiran 
je od strane USAID-a, Sida-e i 
Nizozemske ambasade sa 
ciljem unapređenja kapaciteta 
lokalne uprave u BiH u 
oblastima pružanja usluga 

građanima, upravljanja općinskim finansijama, prostornog uređenja itd. U okviru 
istog projekta trenutno se implementiraju dvije nove komponente i to: 
unapređenje upravljanja općinskim komunalnim uslugama i pripreme za uvođenje 
trezorskog poslovanja. 
U okviru unapređenja upravljanja općinskim komunalnim uslugama planirano je 
više aktivnosti, između ostalog izrada kataloga komunalnih usluga, zatim uvođenje 
usluge „48 sati“, rad na tehnikama istraživanja zadovoljstva građana komunalnim 
uslugama itd. Ahmed Sijerčić, konsultant Projekta GAP je održao prvu sesiju 
radionice o tehnikama istraživanja zadovoljstva građana komunalnim uslugama na 
kojoj je bilo riječi o osnovama istraživanja, tehnikama istraživanja, a bilo je riječi i o 
njihovoj praktičnoj primjeni. 
Kada su u pitanju pripreme za uvođenje trezorskog poslovanja Općina Cazin je 
odradila jedan dio, usvajajući odgovarajuću regulativu na OV-u. Konsultantica 
Merdža Handalić je u svojoj prezentaciji predstavnicima nadležne službe i javnih 
ustanova prezentirala osnovne elemente trezorskog poslovanja, kao i aktivnosti 
koje predstoje do potpune uspostave trezorskog poslovanja čiji je rok 1. 
januar/siječanj 2012. godine. 

Putem ovog biltena se možete 
informirati i o drugim dešavanjima u 
proteklom periodu kao što su 
konferencije, seminari, okrugli stolovi 
a koji mogu doprinijeti unapredjenju  
sistema lokalne uprave. 

Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: dino@sogfbih.ba 

Molimo vas da ovaj elektronski bilten 
proslijedite svim zainteresiranim u 
vašoj i susjednim općinama. 

Ukoliko želite da objavite neke od 
vaših novosti, iskoristite elektronski 
bilten Saveza, koji je brz, efikasan i 
jeftin način komuniciranja sa 
javnošću. 

Sa zadovoljstvom očekujemo vaše 
komentare, sugestije i primjedbe. 

Kontaktirajte nas 

Telefoni: 

033/ 216 502, 033/ 552 812 

Fax: 033/552 810, 033/ 552 811           

http://www.sogfbih.ba 

http://www.partnerstvogradova.ba/ 

e-mail: dino@sogfbih.ba 

ZA PRAVNO SAVJETOVALIŠTE: 

Selma Fišek, viši saradnik za pravna 
pitanja 
fax: + 387 33 552 810 

POTPISANI UGOVORI O DAVANJU U ZAKUP POLJOPRIVREDNOG 
ZEMLJIŠTA U DRŽAVNOM VLASNIŠTVU 

 

 
 
BOSANSKI PETROVAC – Ugovori o davanju u zakup poljoprivrednog zemljišta u 
državnom vlasništvu, potpisani su u općini Bosanski Petrovac, između načelnika 
općine Ermina Hajdera, Ministra poljoprivrede, vodoprivrede i šumarstva Unsko-
sanskog kantona Emdžada Galijaševića i pet zakupoprimaca koji su bili najuspješniji 
na javnom pozivu: UP „Zelnovac“, Aleksandar Dragišić, Miodrag Latinović, Slavka 
Kecman i Aida Mujagić. 
„Još jednom se pokazalo da su općinske i kantonalne vlasti na istom fonu i da brinu 
o svojim građanima. Ovih poslova će biti još, i očekujem da Vi korisno izvršavate 
ovaj Ugovor, prvenstveno u Vašu korist, jer svima nam je cilj da se poljoprivredno 
zemljište obrađuje, a ne da leži“, istakao je načelnik Hajder. 
Bosanski Petrovac je prva općina u Federaciji Bosne i Hercegovine u kojoj su nakon 
završene neophodne procedure, a na osnovu Zakona o poljoprivrednom zemljištu, 
ovi ugovori potpisani. 
„Davanjem poljoprivrednog zemljišta u zakup, i mi na određeni način imamo 
kontrolu nad tim zemljištem, jer su neriješene zemljišne knjige i ovo je dobar način 
da mi u tu priču pomalo uđemo i dođemo do saznanja gdje i šta imamo“, istakao je 
ministar Galijašević i dodao da nema dobre poljoprivredne proizvodnje bez 
koncesija i iznajmljivanja poljoprivrednog zemljišta. 
Ugovorom je propisan broj parcele koja se daje u zakup i cijena, koja je zbog 
zapuštenosti i neuređenosti parcela, smanjena za 50% od osnovne propisane 
cijene. Zemljište se daje u zakup na deset godina, a 70% sredstava od zakupa ide u 
budžet općine, a 30 % Kantonu. Riječ je o namjenskim sredstvima koja se mogu 
koristiti isključivo za uređenje poljoprivrednog zemljišta. Zemljište se, prema 
Ugovoru mora obrađivati i ne smije biti dato u podzakup, u suprotnom bi došlo do 
raskida ugovora. 

selma@sogfbih.ba 

ZA FINANSIJSKO SAVJETOVALIŠTE: 

Dženita Kovačević, viši saradnik za 
finansijska pitanja 
fax: + 387 33 552 810 
dzenita@sogfbih.ba 

 

NAŠ CILJ je informirati vas o 
seminarima, treninzima, 
konferencijama i drugim 
aktivnostima, koji unapređuju lokalnu 
upravu i kadrovsko jačanje zaposlenih 
u vašim općinama. 

KORISNI LINKOVI ZA PREDPRISTUPNE 
FONDOVE: 
 
http://www.southeast-europe.net/en/ 
 
http://www.adriaticipacbc.org/ 
 
http://www.interregadriatico.it/index1.ht
ml 
 
http://www.europa.ba/ 
 
http://www.cbib-
eu.org/en/welcome/index.html 
 
http://www.cbc.bih-mne.org/ 
 
http://www.srb-bih.org/ 
 
http://www.cbc-cro-bih.net/ 
 
http://www.programmemed.eu/ 
 
http://www.tacso.org/ 
 
http://www.euroinfocentar.ba/ 
 
http://www.balkanfund.org/ 
 
http://eurelsmed.com/ 
 
http://eacea.ec.europa.eu/index_en.php 
 
 
 

USVOJENA STRATEGIJA RAZVOJA OPĆINE TRAVNIK 
2011. – 2015. 

 

 
TRAVNIK, 29. septembar/rujan – Općinsko vijeće Travnik, na 34. redovnoj sjednici, 
održanoj 27.09. 2011. godine, donijelo je Zaključak o utvrđivanju Nacrta općinskog 
Programa upravljanja otpadom 2011.- 2016. godine. 
Cilj i svrha ovog dokumenta je na čitavom područje općine Travnik organizovati 
prikupljanje otpadom, izgraditi centar za upravljanje otpadom gdje će se vršiti 
tretman otpada, iznaći rješenje problema odlaganja klaoničkog otpada, te 
odlaganje preostalog otpada na regionalnu deponiju “Moščanica” Zenica. 
Zakonom je predviđeno da su općine u obavezi izraditi Planove upravljanja 
otpadom, i da isti moraju biti usaglašeni sa Federalnom strategijom upravljanja 
otpadom i Kantonalnim planom upravljanja otpadom. 
Kako Srednjobosanski kanton još uvijek nije izradio Plan za područje Kantona, 
Općina Travnik je, koristeći prednosti projekta Švedske razvojne agencije - Sida, 
odlučila provesti potrebne aktivnosti s ciljem donošenja Plana, uz obavezu da isti 
uskladi sa Kantonalnim planom kada bude donesen. 
Javne rasprave po ovom dokumentu obaviće se u roku od mjesec dana po mjesnim 
zajednicama. 
Također, Općinsko vijeće Travnik, na istoj sjednici je donijelo i Zaključak o 
utvrđivanju Nacrta Strategije za mlade općine Travnik 2012. – 2016. te usvojimo 
prijedlog Strategije razvoja općine 2011. – 2015. godine. U procesu izrade ovog 
dokumenta aktivnosti je vodila i koordinirala Služba za razvoj, privredu i 
vanprivredu a stručnu pomoć pružili su članovi Komisije za planiranje općinskog 
razvoja sastavljene od predstavnika svih oblasti života lokalne zajednice. 
Strategija razvoja općine Travnik kao osnovni planski dokument lokalne politike 
ukazuje na pravce budućeg razvoja općine i treba da posluži kao osnov za izradu 
sektorskih strategija kao što su strategija turizma,poljoprivrede, privrede itd. 

ODRŽANA INFORMATIVNA SESIJA U OKVIRU IPA PROGRAMA 
PREKOGRANIČNE SARADNJE 

 

  
SARAJEVO, 29. septembar/rujan – Potencijalnim aplikantima iz BiH i Srbije za 
Drugi poziv za dostavljanje prijedloga projekata u okviru Programa 
prekogranične saradnje BiH - Srbija na raspolaganju će biti 4.680.000 eura, od kojih 
se 2.790.000 odnosi na Srbiju, a 1.890.000 na BiH. 
Ovaj poziv, koji traje od 5. septembra/rujna do 5. decembra/prosinca, raspisale su 
delegacije EU u Bosni i Hercegovini i Srbiji u saradnji sa Direkcijom za evropske 
integracije BiH i Kancelarijom za evropske integracije Vlade Srbije za aplikante iz 67 
općina u Bosni i Hercegovini i četiri okruga Srbije (Zlatiborskog, Mačvanskog, 
Kolubarskog i Sremskog). 
Na posljednjoj od četiri informativne sesije o ovom pozivu koja je jučer održana u 
Istočnom Sarajevu istaknuto je da aplikanti mogu da budu neprofitna pravna lica 
registrovana na teritoriji BiH i Srbije, a da će finansijski biti podržani projekti iz 
oblasti ekonomskog razvoja, zaštite životne sredine, socijalne kohezije, te projekti 
razmjene ljudi i ideja s ciljem unapređenja profesionalne i saradnje civilnog 
društva. 
Program prekogranične saradnje BiH - Srbija realizuje se u okviru Instrumenta 
predpristupne pomoći /IPA/, Komponenta 2 - prekogranična saradnja čiji su ciljevi 
razvijanje saradnje u regiji i priprema zemlje kandidata i zemlje potencijalnog 
kandidata za buduće korištenje i upravljanje strukturnim fondovima EU.  
Šef Odsjeka za programe prekogranične saradnje u Direkciji za evropske integracije 
BiH u Sektoru za koordinaciju programa pomoći EU Nada Bojanić rekla je da je cilj 
informativne sesije da se propozicije poziva približe potencijalnim aplikantima i 
poveća informisanost javnosti o ovim programima.  
"Osnovni zahtjev u programima prekogranične saradnje jeste da bude uključen po 
jedan aplikant iz svake zemlje", naglasila je Bojanićeva i dodala da nije određen 
broj projekata, ali da postoje određeni limiti.  
Izražavajući zadovoljstvo rezultatima prvog poziva, ona je navela da je odobreno i 
ugovoreno 18 od ukupno prijavljena 74 projekata koji su u fazi implementacije.  
"Naša osnovna uloga je da približimo ove programe potencijalnim aplikantima i 
korisnicima, da objasnimo pravila i procedure i da pružimo podršku svima koji su 

zainteresovani da konkurišu za sredstva koja su na raspolaganju o oviru drugog 
poziva. Mi smo prva kontakt tačka ljudima sa terena iz područja koji ovaj program 
obuhvata", pojasnila je Ljiljana Ršumović, šef Zajedničkog tehničkog sekretarijata 
za Program prekogranične saradnje BiH - Srbija, čije su kancelarije u Užicu i Tuzli 
osnovale delegacije u Srbiji i BiH.  
Ona je ponovila da na poziv mogu konkurisati neprofitne organizacije sa teritorije 
Srbije i BiH koje naprave zajednički projekat sa dva budžeta za bespovratna 
sredstva od 20.000 do 400.000 eura.  
"U drugom pozivu biće finansirane aktivnosti koje su neprofitne i koje se odnose na 
razvoj preduzetništva, ekonomije, socijalne politike, socijalne kohezije, turizma, 
ekologije i manji projekti koji se odnose na povezivanje ljudi u smislu kulture, 
sporta, muzike, te raznorazni festivali", navela je Ršumovićeva.  
Prema njenim riječima, ovim se žele ohrabriti institucije iz Srbije da pronađu 
partnera u nekoj instituciji u BiH da pripreme zajednički projekat po pravilima EU i 
sa njim konkurišu za sredstva. 
Suština prekogranične saradnje jeste da granica ne bude tačka razdvajanja nego 
spajanja i da se obnove veze i institucije koje zajednički sarađuju. Ako neki projekat 
bude finansiran institucije koje u njemu učestvuju obavezne su da zajedno 
sarađuju na njegovoj realizaciji od šest mjeseci do dvije godine.  
Napominjući da aplikant iz BiH potpisuje ugovor sa Delegacijom EU u BiH, a iz 
Srbije sa Delegacijom EU u Srbiji, ona očekuje da će u ovom pozivu biti odobreno 
mnogo više projekata nego u prvom pozivu.  
Prethodno su informativne sesije održane u Šapcu i Užicu u Srbiji, te Lukavcu u BiH. 

OPĆINA BOSANSKI PETROVAC I KRAFT GRUPA POTPISALI 
SPORAZUM O GRADNJI VJETROPARKA 

 

 
BOSANSKI PETROVAC, 26. septembar/rujan – Načelnik Općine Bosanski Petrovac 
Ermin Hajder i predstavnik njemačke kompanije "Kraft" za Evropu Peter Kraft 
potpisali su danas u Bosanskom Petrovcu sporazum o gradnji vjetroparka, odnosno 
o početku aktivnosti u vezi sa podizanjem vjetroparkova na teritoriji ove općine. 
Općina Bosanski Petrovac ima velike potencijale za vjetroenergiju i godišnje ima 
više od 1.400 sunčanih sati, što su izvanredni uslovi za proizvodnju energije iz 
obnovljivih izvora. 
Prema danas potpisanom sporazumu, do kraja godine biće izvršene sve pripreme 
oko projekta i gradnje, tako da bi ona mogla početi u prvim danima naredne 
godine. 
Predviđeno je da se gradi vjetropark kapaciteta od 100 do 150 megavata. 

"Kolika je investicija u pitanju govori podatak da gradnja samo jedne vjetrenjače 
košta milion eura“, kazao je predstavnik Kraft grupe za jugoistočnu Evropu Žarko 
Pavlović, dodajući da bi se projekat gradnje trebao realizirati u tri faze. 

SOFTVER ZA KATASTAR INSTALIRAN U 23 OPĆINE 
 

SARAJEVO, 24. septembar/rujan – 
Softver za katastar Federacije BiH već 
je instaliran u 23 općine među kojima 
je i Općina Centar Sarajevo.  
Testna faza rada i provjera 
ispunjenosti zahtjeva funkcionalnosti 
softvera će trajati 60 dana. 
Sredinom septembra uposlenici 
općinske Službe za imovinskopravne, 
geodetske poslove i katastar, koji će u 
budućnosti koristiti softver, prošli su 
petodnevu obuku.  

Predviđeno je da softver bude instaliran u svih 79 općina Federacije BiH do kraja 
2012., čime će biti ostvareni uvjeti za unificiran rad katastarskih ureda na cijelom 
području Federacije BiH, saopćila je Pres-služba Općine Centar Sarajevo.  
Ugradnja softvera se finansira iz Projekta registracije zemljišta (kreditna sredstva 
Svjetske banke) i sredstava Vlade Federacije BiH, putem Federalne uprave za 
geodetske i imovinskopravne poslove. 

POTPISANI UGOVORI ZA IZVOĐENJE RADOVA U OPĆINAMA 
CAZIN, SANSKI MOST, KALESIJA I GORAŽDE 

 
SARAJEVO, 23. septembar/rujan – U Sarajevu su danas u prostorijama Fondacije 
za održivi razvoj - OdRaz predstavnici općina, odabrani izvođači radova i nadzora 
potpisali ugovore za izvođenje radova u općinama Cazin, Sanski Most, Kalesija i 
Goražde. 
Riječ je o šest projekata u ukupnoj vrijednosti od 935.667,35 KM. 
Kako je ovom prilikom rečeno to su, Projekat podrške razvoju lokalnih zajednica – 
PRLZ koji podrazumijeva: sanaciju Objekta OŠ Šturlić – Cazin (124.854,56 KM), 
zatim sanaciju Lokalnog Puta Hubjeri – Goražde (280.545,03 KM), te rekonstrukciju 
Doma kulture Rainci Gornji, II faza – Kalesija (104.582,44 KM), te Projekat razvoja 
ruralnog poduzetništva (IFAD-OPEC) koji podrazumijeva: rekonstrukciju puta 
Krehići – Osoje - Cazin (65.665,02 KM), rekonstrukciju puta za sela Skokovi i Gornja 
Koprivna – Cazin (191.653,58 KM), te Lokalni put za selo Zaseok – Sanski Most 
(168.366,72 KM). 
U ovim projektima lokalne zajednice će učetvovati sa 30 posto sredstava, a Vlada 
FBiH će obezbijediti 70 posto sredstva. 

ODRŽANA ZAJEDNIČKA SJEDNICA KOMISIJA SAVEZA OPĆINA I 
GRADOVA FEDERACIJE BIH 

 
SARAJEVO, 23. septembar 
/rujan – U četvrtak 22. 
septembra/rujna u Hotelu 
TERME na Ilidži, održana je 
zajednička sjednica pet 
komisija Saveza - Komisije za 
ustavna i zakonodavna 
pitanja, Komisije za razvoj i 
unapređenje lokalne 
samouprave, Komisije za 
imovinska pitanja, prostorno 
uređenje, stambeno-
komunalne djelatnosti i 
zaštitu životnog okoliša, Komisije za međunarodne veze, saradnju i evropske 
integracije i Komisije za ekonomski razvoj općina i gradova i finansije. 
Sjednici su, pored uposlenika Saveza i članova Komisija prisustvovali i predstavnici 
GAP-a i VNG International. 
Sjednica je sazvana u cilju priprema za redovnu godišnju Skupštinu Saveza općina i 
gradova FBiH na kojoj će, između ostalog, biti i usvojen Plan rada Saveza za naredni 
period (2011.-2011. godina). Neke od aktivnosti naznačenih u Planu rada za 2010.-
2010. godinu su značajnim dijelom već izvršene, neke su u toku izvršenja, dok neke 
od njih još nisu ni započete sa realizacijom. 
Na sjednici je posebno naglašeno da aktivnosti Saveza u narednom periodu treba 
uskladiti sa programima rada Vlade i Parlamenta Federacije Bosne i Hercegovine. U 
diskusiji o aktivnostima koje treba realizirati i koje će biti sastavni dio Plana rada 
Saveza u narednom periodu posebno je istaknuta aktivnost na učešću u uzradi i 
donošenju zakona, naročito onih koji se tiču jedinica lokalne samouprave. Također, 
rečeno je da je osnovni cilj Saveza bolja saradnja sa kantonalnim i federalnim 
vlastima koja, u dosadašnjem periodu, nije u potpunosti zadovoljena. Istaknuta je 
veoma značajna potreba za lobiranjem za pri donošenju zakonskih rješenja koje 
predstavlja bitan segment u tom procesu. Dogovoreno je i da se odrede zakoni koji 
će biti prioriteti u narednom planskom periodu i za koje je potrebno lobirati. 
Na kraju je zaključeno da prioritete za lobiranje u narednom periodu predstavlaju 
sljedeći zakoni: Zakon o raspodjeli javnih prihoda u FBiH, Zakon o koncesijama 
FBiH, Zakon o šumama FBiH, Zakon o zaposlenicima u jedinicama lokalne 
samouprave u FBiH, Zakon o matičnim knjigama FBiH, Zakon o premjeru i katastru 
nekretnina FBiH i Zakon stvarnim pravima FBiH. 

OBUKA ZA PISANJE PROJEKATA UNAPRIJEĐENJA OPĆINSKIH 
KAPACITETA UPRAVLJANJA I RAZVOJA KOMUNALNIH USLUGA 

 
PROZOR/RAMA, 22. septembar/rujan – U Prozoru je, u organizaciji GAP-a 
(Projekat upravne odgovornosti) i Općine Prozor-Rama, danas održana Obuka u 
okviru programa Unapređenja općinskih kapaciteta upravljanja i razvoja 
komunalnih usluga kroz poboljšanu sposobnost lokalne zajednice za privlačenje i 
absorpciju pretpristupnih fondova EU, sredstava domaćih institucija i 

međunarodnih donatora, 
javio je dopisnik Agencije 
ONASA. 
Cilj Obuke je unaprijediti 
općinske kapacitete 
upravljanja i razvoja 
komunalnih usluga kroz 
unapređenje zadovoljstva 
građana komunalnim 
uslugama, te kroz 
formiranje općinskog 

tima za razvoj, koji će imati zadaću pripremati prijedloge projekata usmjerenih na 
unapređenje komunalne infrastrukture, što boljeg upravljanja komunalnim 
uslugama kao i osigurati interni kapacitet u okviru općine za samostalnu izradu 
sličnih projekata u budućnosti. 
Ovo uključuje osnivanje savremenih centara za pružanje usluga građanima i 
centara za izdavanje urbanističkih dozvola, unapređenje finansijskog upravljanja u 
općinama, kao i doprinos efikasnosti i transparentnosti budžetskih procesa. 
Aktivnosti sadrže unapređenje pružanja administrativnih usluga kroz digitalizirane 
matične knjige i sisteme praćenja dokumenata, strukturiranje procedura planiranja 
i izdavanja dozvola u urbanizmu kroz upotrebu GIS softvera i principa zoninga, te 
obuke na instaliranju integriranih računovodstvenih i budžetskih sistema. 

OPĆINA ORAŠJE USPJEŠNA U POVLAČENJU SREDSTVA IZ IPA 
FONDOVA 

 
ORAŠJE, 21. septembar/rujan 
– Nakon što je početkom 
godine Općina Orašje sa 
susjednim Vinkovicima 
krenula u implementaciju 
projekta prekogranične 
suradnje u oblasti zaštite 
turističke baštine, za što su im 
sredstva odobrena iz IPA 
fondova za ovu oblast, na 
putu je i nova suradnja sa 
gradom iz Hrvatske. 
Iz Općine ističu da u suradnji 

sa gradom Pleternica iz Hrvatske namjeravaju kandidirati još jedan projekt za 
sredstva iz IPA programa prekogranične suradnje. Ovaj put se radi o projektu iz 
oblasti vodovoda i kanalizacije. 
Drugi javni poziv za prijavu projektnih prijedloga za program prekogranične 
suradnje Hrvatska-BiH objavljen je već početkom ovog mjeseca. 
Podsjetimo, općina kao partner sudjeluje u još jednom projektu prekogranične 
suradnje pod nazivom "ABCDE Posavina", a koji se odnosi na iskorištavanje 
biomase u energetske svrhe. Glavni nosioci projekta su Energetski institut "Hrvoje 
Požar" iz Zagreba i Poljoprivredni fakultet Univerziteta u Banjoj Luci. Projekt se 
realizira na području Vukovarsko-srijemske županije u Republici Hrvatskoj, dok se u 
Bosni i Hercegovini realizira na području Brčko distrikta BiH, kao i općina Odžak, 

Domaljevac-Šamac, Šamac i Orašje. 
Radi se o projektu čija vrijednost iznosi oko 325.100 eura, od toga je za BiH stranu 
planirano oko 143.440 eura.  

JAVNA RASPRAVA O NACRTU ZAKONA O KONCESIJAMA 
 

  
SARAJEVO, 20. septembar/rujan – U organizaciji Saveza općina i gradova 
Federacije Bosne i Hercegovine, danas je Sarajevu, u velikoj Sali Općine Centar, 
održana javna rasprava o Nacrtu zakona o koncesijama. 
Javnoj raspravi pored načelnika i predstavnika jedinica lokalne samouprave iz FBiH, 
prisustvovali su i predstavnici Federalnog ministarstva prostornog uređenja, 
Federalne komisije za koncesije, te zastupnici i delegati oba doma Parlamenta 
FBiH.   
U diskusiji, u kojoj je učešće uzeo znatan broj prisutnih, istaknuto je da je Zakon o 
principima lokalne samouprave u FBiH označio cjelovito jačanje pozicije i uloge 
jedinica lokalne samouprave u Federaciji BiH. Nadležnosti jedinica lokalne 
samouprave ovim zakonom su, ne samo detaljno definirane, već i bitno proširene, 
što bi se u narednom periodu trebalo odraziti na niz zakona u različitim oblastima, 
od kojih je i Zakon o koncesijama FBiH. Zakon o principima lokalne samouprave u 
FBiH daje zakonsku podlogu za podrobnije reguliranje koncesija u odnosu na 
općine/gradove. U članu 8. stav 3. Zakona, navodi se da u vlastite nadležnosti 
jedinica lokalne samouprave, između ostalih, spada ”utvrđivanje politike 
upravljanja prirodnim resursima jedinice lokalne samouprave i raspodjele 
sredstava ostvarenih na osnovu njihovog korištenja“.  
Sa aspekta lokalne samouprave, kako je rečeno na sjednici komisija, ponuđeni 
Nacrt zakona o koncesijama nije ponudio adekvatna rješenja. Osnovne primjedbe 
odnosile su se na: učešće lokalnih zajednica u izradi dokumenta o politici dodjele 
koncesija; utvrđivanje cilja i svrhe Zakona; utvrđivanje predmeta koncesije; 
nadležnosti dodjele koncesija; utvrđivanje uloge i sastava Komisije za koncesije; 
davanje saglasnosti na koncesije (prethodna i konačna); raspodjelu sredstava od 
koncesija između nivoa vlasti u FBiH i kaznene odredbe. 
Kao preporuke za poboljšanje Nacrta zakona o koncesijama FBiH istaknuto je 
slijedeće: 
1. Potrebno je Zakonom jasno utvrditi  predmet koncesija. Jasnim definiranjem 

predmeta koncesije izbjegle bi se zloupotrebe  i nejasno reguliranje ove oblasti. 
2. Potrebno je precizno definirati nadležnosti koje pripadaju Federaciji BiH, 

kantonu, odnosno jedinicama lokalne samouprave. Neovisno o utvrđivanju 

nadležnosti za dodjelu koncesija, jedinice lokalne samouprave moraju putem 
Zakona o koncesijama imati osigurano učešće u vršenju svojih prava koje im 
daje Evropska povelja o lokalnoj samoupravi i Zakon o principima lokalne 
samouprave u FBiH. 

3. Potrebno je dati mogućnost jedinicama lokalne samouprave da vrše svoja prava 
i kroz dodjelu koncesija. Jedinicama lokalne samouprave potrebno je dati 
isključivo pravo dodjele koncesija u pojedinim oblastima. 

4. Potrebno je drugačije regulirati raspodjelu sredstava dobivenih po osnovu 
naknada za korištenje koncesija Zakonom o koncesijama. 

5. Potrebno je jasno definirati ulogu članova Komisije iz jedinica lokalne 
samouprave. 

Također, na sjednici je predložen predstavnik Saveza općina i gradova FBiH u 
Interresornoj radnoj grupi Federalnog ministarstva prostornog uređenja za izradu 
Prijedloga zakona o koncesijama. Na tu poziciju predložej je Hamdo Ejubović, 
načelnik Općine Hadžići i predsjednik Komisije za ekonomski razvoj općina i 
gradova i finansije Saveza, a za zamjenika Emir Bubalo, načelnik Općine Konjic i 
član Komisije za unapređenje i razvoj lokalne samouprave Saveza. 

NAJAVA obilježavanja Dana općina 
 
- 15. oktobar/listopad – Sačinjena Evropska povelja o lokalnoj samoupravi. 

U Strazbourgu je 15.10.1985. godine sačinjena Evropska povelja o lokalnoj 
samoupravi, u originalu na engleskom i francuskom jeziku. 

- 21. oktobar/listopad – Donesena Uredba o ratifikaciji Evropske povelje o 
lokalnoj samoupravi u RBiH. Vlada Republike Bosne i Hercegovine je 
21.10.1994. godine donijela Uredbu o ratifikaciji Evropske povelje o lokalnoj 
samoupravi (V broj 174/94). Uredbu je potpisao predsjednik Vlade 
Republike Bosne i Hercegovine dr.Haris Silajdžić, a objavljena je u 
"Službenom listu RBiH", br.31 od 03. 11.1994. godine. 

- 01. oktobar/listopad - Dan Općine Gornji Vakuf – 
Uskoplje. Ovaj datum se od 2008. godine obilježava kao 
Dan Općine jer je na taj dan 2001. godine održana prva 
sjednica Prijelaznog općinskog vijeća novouspostavljene 
Općine Gornji Vakuf – Uskoplje.  

- 02. oktobar/listopad - Dan Općine Tuzla. Taj dan se 
tradicionalno obilježava kao sjećanje kada je Tuzla postala 
najveći oslobođeni grad u porobljenoj Evropi 1943. godine.  

- 04. oktobar/listopad - Dan Općine Čapljina i ujedno Dan 
Sv.Franje – zaštitnika Župe Čapljina.  

- 10. oktobar/listopad - Dan Općine Sanski Most. 
Navedenog datuma 1995. godine oslobođeno je područje 
općine Sanski Most.  

- 14. oktobar/listopad - Dan Općine Žepče. Prvi pisani trag o 
ovome gradu datira na ovaj dan iz 1458. godine kada je «na 
Žepču» kralj bosanski Stjepan Tomaš, sa sinom knezom 
Stjepanom, dao povelju logotetu Stjepanu Ratkoviću.  

- 22. oktobar/listopad - Dan Općine Gradačac. Tog dana u 
odbrani Gradačca 1992. godine zaustavljen je «Oklopni voz» na prilazu gradu.  

- 23. oktobar/listopad - Dan Općine Orašje. Tog dana 1992. godine oslobođeno 
je selo Vidovice u oraškoj općini. 


